
КУЛЬТУРЫ

Але г 
ТРУСАЎ

Матэрыяльная культура 
беларускага горада 
ў часы 
Вялікага княства Літоўскага

I  історыю матэры- 
яльнай культуры Вялікага княства Літоўскага можна 
ўмоўна падзяліць на тры храналагічныя перыяды.

Першы перыяд — гэта сярэдзіна XIII—канец 
XV стст., час стварэння і максімальнага пашырэння 
тэрыторыі маладой усходнееўрапейскай дэяржавы ад 
Балтыйскага да Чорнага мора, ё н  характарызуецца 
складанымі ўзаемадачыненнямі паміж славянскімі (бе- 
ларускім і ўкраінскім) этнасамі, з аднаго боку, і буду- 
чым літоўскім этнасам, што тады складаўся з аукштай- 
таў і жамойтаў. У гэты час на тэрыторыі ВК/1 з ’яўля- 
юцца і пашыраюць свае ўплывы носьбіты яўрэйскага і 
татарскага этнасаў, якія пераважна селяцца ў гарадах 
і мястэчках. У заходняй частцы ВКЛ можна таксама 
прасачыць уплывы мазаўшан, прусаў і ятвягаў, а на 
ўзбярэжжы Балтыйскага мора і куршаў.

У XIII—XIV стст. адбывалася творчая перапрацоўка 
ўсходнеславянскіх, візантыйскіх традыцый, вытокі якіх 
сягаюць у X ст., працягвалася іх пашырэнне і развіццё 
як на абшарах тагачаснай Беларусі і Украіны, так і 
інтэнсіўнае пранікненне на літоўскія эемлі. У гэты час 
на літоўскіх землях уэнікаюць і бурна развіваюцца га- 
рады і ўзнікае феномен новай гарадской культуры,

носьбітамі якой э’яўляліся праваслаўныя беларусы і 
язычнікі літоўцы.

Пасля Крэўскай уніі і хрышчэння Літвы на тэрыто- 
рыю ВКЛ пранікаюць і пашыраюцца традыцыі эаходне- 
еўрапейскай каталіцкай культуры. У XVI—пачатку XVII 
стст. гэта хваля даходзіць да ўсходніх меж ВКЛ. Яе 
асяродкамі сталі Віцебск, Мсціслаў, Орша і Смаленск.

У XV ст. пасля Грунвальдскай бітвы змяншаецца 
крыжацкая пагроза, і гарадская культура ВКЛ канча- 
ткова фарміруецца як састаўная частка заходнееўра- 
пейскай цывіліэацыі. Менавіта ў гэты час на тэрыторыі 
ВКЛ пашыраецда магдэбургскае права.

У сувяэі з гэтым палітычны цэнтр вялікіх беларускіх 
гарадоў паступова перамяшчаецца на рыначны пляц, 
на якім знаходзілася ратуша. Часам захоўваецца 
суіснаванне двух цэнтраў гарадскога жыцця: княжа- 
цкай рэзідэнцыі на гарадскім (звычайна, верхнім) за­
мку і ратушы з гарадскім магістратам на рыначнай 
плошчы.

У канцы XIV ст. на Беларусі ўзнікаюць мястэчкі як 
прамежкавая форма паселішчаў паміж горадам (ме­
стам) і вялікім сялом. Пры мястэчках будуюцца мура- 
ваныя замкі тыпу кастэляў.

У гэты час з ’яўляюцца новыя будаўнічыя матэры- 
ялы. Спачатку, у сярэдзіне XIII ст., буйнапамерная тоў- 
стая цэгла -  пальчатка (таўшчынёй ад 8 да 10 см), а 
крыху пазней, у першай палове XIV ст., новы матэрыял 
для накрыцця дахаў замкаў, палацаў і храмаў -  ке- 
рамічная дахоўка паўцыркульнай формы. Будаўнічая

тэхніка і будаўнічыя матэрыялы маюць падабенства да 
ўзораў заходнееўрапейскага паходжання.

У XIV ст. з ’яўпяецца новы тып зброі — гарматы. У 
сувяэі з гэтым у канцы XIV—XV стст. перабудоўваюцца 
старыя і будуюцца новыя мураваныя і драўляныя замкі 
э улікам выкарыстання агнястрэльнай зброі.

У культурным слоі раскопаў беларускіх замкаў ся- 
род іншых знаходак сустракаюцца каменныя гарма- 
тныя ядры розных памераў.

Ствараюцца каменныя надмагільныя пліты і 
крыжы. У пахавальным абрадзе канчаткова перамага- 
юць хрысціянскія звычаі. Знікаюць курганы. Нябожчы- 
каў хаваюць у драўляных трунах, змацаваных вялікімі 
каванымі цвікамі. У труну ўжо не кладуць шматлікія 
рэчы, як гэта было раней.

Асноўнай формай глінянага посуду застаецца 
гаршчок, вырабляюцца гліняныя патэльні, міскі, мака- 
цёры.

У XIV ст. арнамент на посудэе ўжываецца вельмі 
рэдка, але на донцах гаршкоў зрэдку яшчэ сустрака­
юцца ганчарныя клеймы, якія паступова знікаюць. У 
XV ст. гаршкі аздабляюць на плечуках і часта па ко- 
дабу хвалістым і стужкавым арнаментам.

У XIV—XV стст. гаршкам адпавядаюць накрыўкі з 
валікападобным краем і такой жа ручкаю. У якасці да- 
датковай апрацоўкі шырока ўжываецца абварванне і з 
XV ст. — ангабіраванне.

У пачатку XIV ст. з ’яўляецца і вельмі хутка пашыра- 
ецца ў гарадской культуры новы від керамічных выра- 
баў — пячная гаршковая кафля. Спачатку гэта доўгія 
цыліндрычнай формы начынні э круглай адтулінай — 
вусцем, а ў XV ст. форма вусця набывае спачатку 4- ці 
(радзей) 3-пялёсткавую форму, а крыху пазней і ква­
дратную.

У гэты час па-ранейшаму плённа працуюць бела- 
рускія разьбяры па косці, якія ў асноўным захоўваюць 
традыцыі X—XIII стст. Сляды майстэрняў па апрацоўцы 
косці (розныя загатоўкі з рога, прычым пераважаў рог 
лася, прылады працы) знойдзены археолагамі ў Ма- 
зыры, Чачэрску, Гродне, Мсціславе і Віцебску.

Вырабляліся разнастайныя накладкі (на лукі, кал- 
чаны і похвы), аэдобленыя геаметрычным цыркульным 
арнаментам. Таксама рабілі касцяныя абразкі, гузікі, 
іголкі, дэталі арбалетаў і шахматныя фігуры. Некато- 
рыя вырабы, напрыклад, шахматы, выточвалі на така- 
рным станку.

Апрацоўка металаў адносілася да найбольш разві- 
тых галін гарадской рамеснай вытворчасці. Большасць 
патрэбнай насельніцтву прадукцыі выраблялі з жалеза, 
якое выплаўлялі з балотнай руды ў спецыяльных пе­
чах-домнах. 3 пісьмовых крыніц вядома, што ў буйныя 
гарады, такія, як Полацк, Віцебск, Менск, жалеза, 
медзь, волава і гатовыя жалезныя вырабы эавозіліся 
таксама з-за мяжы.

Сярод гарадскіх рамеснікаў-металістаў з ’явіліся 
новыя спецыяльнасці. Гзта былі слесары, кацельшчыкі, 
гваздары, мечнікі. Большасць рамеснікаў аб'ядноў- 
ваецца ў цэхі металістаў, якія пачалі ўзнікаць у гарадах 
э канца XV ст. 3 XV ст. дзеля большай трываласці і даў- 
гавечнасці дзверы, куфры, скрыні абіваюцца жалезам.

Сярод зброі ў гэты час вырабляецца арбалет, 
альбо самастрэл, бранябойныя стрэлы якога маглі 
прабіць браню ворага.

Другі перыяд ахоплівае канец XV—першую па- 
лову XVI стст. У развіцці гарадской матэрыяльнай

культуры ВКЛ ён характарызуецца росквітам І агуль- 
нымі тэндэнцыямі, якія маюць выразнае заходнееўра- 
пейскае лаходжанне.

У архітэктуры — гэта адзіны архітэктурны стыль, 
які адносіцца да позняй готыкі. Яна мае асаблівасці, 
уласцівыя для тэрыторыі ВКЛ. Найбольш унікальныя 
праявы гэтага стылю ўвасабляюцца ў стварэнні са- 
мабытнай жывапіснай фрэскавай школы (можна пры- 
гадаць фрэскі з Трок, Крэва і Супрасля), ва ўзнікненні 
інкастэліраваных храмаў, будаўніцтве новых права- 
слаўных цэркваў (храмы ў Вільні, у Сынкавічах і Мура- 
ванцы).

На ўсёй тэрыторыі ВКЛ пашыраецца адзіная бу- 
даўнічая тэхніка ў галіне мураванага дойлідства. Гэта 
ўжыванне вялікапамернай цэглы-пальчаткі, гатычнай 
муроўкі, лускавой канструкцыі сцен, выкарыстанне 
пляскатай і цыліндрычнай дахоўкі, аконнага шкла і ві- 
тражоў. У гэты час на змену гаршковай прыходзіць рэ- 
льефная каробкавая кафля, з ’яўляецца паліваная (зя- 
лёная ці карычневая) і паліхромная кераміка. Пачына- 
юць працаваць шматлікія гуты па вырабу шкла, дася- 
гае росквіту апрацоўка каменя, косці і дрэва.

3 канца XV—пачатку XVI стст. вырабляецца разна- 
стайны зялёны (свінцовая паліва) і мораны альбо ды- 
млены посуд. Гаршкі, кубкі, збаны і глякі паліваліся 
знутры і часткова зверху; рынкі*, талеркі, міскі і мака- 
цёры — толькі знутры; куфлі і кубкі — з абодвух бакоў. 
Кубкі і гаршкі пераважна аздабляліся шматрадным 
лінейным арнаментам, зрэдку штампаваным. Паўміскі і 
талеркі (новы від керамічнага посуду XVI ст.) на 
борціках мелі шматрадны хвалісты альбо зрэдку штам- 
паваны ці раслінны (на донцы начыння) арнамент.

У беларускіх гарадах і мястэчках сярод найбольш 
распаўсюджаных відаў рамеснай дзейнасці пашыра­
ецца апрацоўка скур, выраб з іх абутку, адзення, ро­
зных рэчаў гаспадарчага і хатняга ўжытку. У канцы 
XV ст. шавецкае рамяство выдзелілася ў самастойную 
спецыяльнасць. Сярод гарбароў з ’яўляюцца новыя 
спецыяльнасці: кажамякі, сырамятнікі, замшанікі і
дубільшчыкі. Яны апрацоўвалі скуру буйных рагатых 
жывёл, каня і свінні. Большасць рамеснікаў-гарбароў 
выраблялі юхт — добра прадубленую ялавічную скуру. 
Найбольш дасканала апрацоўвалі скуру саф’яннікі. 
Саф’ян выраблялі з барановай і казінай скуры, а по- 
тым афарбоўвалі яе ў розны колер (чырвоны, жоўты ці 
зялёны). Саф’янавы абутак насілі магнаты і шляхта.

У гэты ж час гарадское насельніцтва насіла ску- 
раны абутак: чаравікі, боты, чобаты і поршні (скураныя 
лапці). У XVI ст. з ’яўляецца абутак на абцасе. Гэта 
найперш вайсковыя боты з халявамі да каленяў І 
цісненнем. Са скуры таксама выраблялі конскую ву- 
праж, рамяні, сумкі, кашалькі і рукавіцы.

Паступова мяняецца і аблічча беларускіх гарадоў. 
Драўляныя маставыя замяняюцца каменнымі брукава- 
нымі. У цэнтры гарадоў э ’яўляюцца першыя цагляныя 
жылыя будынкі.

У гэты час грамадзяне ВКЛ незалежна ад нацыя- 
нальнасці канчаткова атрымліваюць наэву ліцвіны, 
альбо літва, карыстаюцца адзінай дзяржаўнай мовай 
— старабеларускай, маюць сваё кнігадрукаванне і 
аднатыпную гарадскую культуру, якая вельмі 
адрозніваецца ад гарадской культуры суседняй Ма- 
скоўскай дзяржавы.

* Рынка -  традыцыйны беларускі гліняны посуд XVI — 
XVIII стст., які ўяўляў сабой патэльню на трох ножках з доўгай 
ручкай.

Трэці перыяд — гэта другая палова XVI—канец 
XVIII с т с т . ,  час, калі ВКЛ разам з Польшчай утварылі 
а д з ін у ю  д'зяржаву — Рэч Паспалітую. Ідэе далейшае 
а д а с а б л е н н е  ўкраінскага этнасу ад беларускага, тэры- 
т о р ы я  В К Л  значна памяншаециа за кошт Падляшша І 

а с а б л ів а  Украіны, што спачатку адышла да Кароны, а 
п о т ы м  (часткова) І да Маскоўскай дзяржавы.

Перыяд пасля Лівонскай вайны І да пачатку ка- 
зацкіх паўстанняў на Украіне можна назваць “залатым 
векам" у гарадской культуры на тэрыторыі ВКЛ. У га- 
ліне архітэктуры гэта час позняга Рэнесансу (ма- 
ньерызму) і ранняга барока. З ’яўляюцца новыя тыпы 
абарончых збудаванняў — замкі бастыённага тыпу, 
кальвінскія зборы і мураваныя гарадскія ратушы.

У другой палове XVI—першай палове XVII стст. у 
будаўніцтве зноў пачалі выкарыстоўваць’ апрацаваны 
камень, у асноўным вапняк. 3 яго рабілі прафіляваныя 
парталы дзвярэй і акон, кансолі і балясіны балконаў, 
аконныя рамы. 3 імпартнага каменю, пераважна мар- 
муру, вырабляецца надмагільная скульптура.

Пашыраецца выраб металічнага посуду. 3 медзі І 

волава вырабляюцца міскі, катлы, ступкі і конаўкі. Уда- 
сканальвалася і тэхналогія апрацоўкі метапу. Рамеснікі 
добра валодалі прыёмамі коўкі, зваркі, абточкі, па­
яния, паліроўкі і клёпкі. Славіліся сваёй работай бела- 
рускія ювеліры, пазалотчыкі і разьбяры па дрэву.

У праваслаўных і уніяцкіх храмах ствараюцца паза- 
лочаныя іканастасы, а на фасадах алтароў каталіцкіх 
храмаў з ’явіліся паліхромныя драўляныя скульптуры.

Паліваная кераміка (пліткі падлогі, дахоўка, кафля і 
сталовы посуд) шырока ўваходзіць у штодзённы ўжы- 
так жыхароў гарадоў, мястэчак, замкаў і феадальных 
сядзіб на тэрыторыі ВКЛ. Сярод археалагічных ма- 
тэрыялаў XVI—XVII стст., што ў асноўным складаюцца 
з рэшткаў розных керамічных вырабаў, на другое ме- 
сца па колькасці і асартыменту трывала выходзяць 
шкляныя вырабы. 3 сярэдзіны XVII ст. на Беларусі ма- 
сава вырабляецца распісны посуд (талеркі, паўміскі, 
збаны і куфлі), які аздабляўся раслінным арнаментам. 
У XVIII ст. з ’явілася і распісная кафля.

Сярод імпартнай керамікі на першае месца вы- 
ходзіць так званы рэйнскі, альбо каменны, посуд — 
вырабы з моцна спечанай масы, што нагадвае камень 
з бліскучай паліванай паверхняй і характэрным рэлье- 
фным дэкорам. У першую чаргу гэта цыліндрычныя 
куфлі, часам з металічнай накрыўкай, глякападобнае 
начынне і тарныя флягі. Вырабляўся гэты посуд у ро­
зных нямецкіх гарадах на Рэйне.

Да дзвюх панаваўшых у ВКЛ хрысціянскіх канфесій — 
праваслаўя і каталіцызму — дадаюцца спачатку пратэ- 
стантызм, а потым і уніяцтва. Гэтыя новыя хрысціян- 
скія плыні спрыялі пранікненню на Беларусь і Літву ро­
зных элементаў пратэстанцкай гарадской культуры з 
гарадоў Галандыі, Швецыі і Германіі. /

Акрамя новых тыпаў будаўнічых матэрыялаў пад- 
час раскопак гарадоў і мястэчак у шырокім асартыме- 
нце трапляюцца роэныя рэчы, якія не ўласцівы археа- 
лагічным комплексам гарадской культуры суседніх 
краін і, у прыватнасці, Маскоўскай дзяржавы. Напры- 
клад, у той час, калі ў ВКЛ прызвычаіліся да курэння 
тытуню, у Масковіі гэта было строга забаронена (да 
Пятра I). I таму характэрным элементам гарадской 
культуры ВКЛ сталі спачатку імпартныя галандскія, ту- 
рэцкія, а потым і мясцовыя керамічныя, касцяныя І на- 
ват драўляныя люлькі.

Найбольш раннія асобнікі “ галандскіх” белагліня- 
ных люлек знойдзены ў культурным слоі канца XVI— 
XVII стст. у Віцебску, Менску, Заслаўі і іншых гарадах. 
Крыху пазней, у сярэдзіне XVII ст., на Беларусі з ’яўля- 
юцца ўсходнія “турэцкія” люлькі, зробленыя з чырво- 
най гліны.

У канцы XVI—пачатку XVII стст. у беларускім і 
літоўскім кафлярстве з ’явіліся вельмі ўстойлівыя вары- 
янты геаметрычнага і расліннага арнаменту, пабудава- 
ныя на прынцыпах чатырохчленнай сіметрыі, якія былі 
пашыраны ад Вільні, Коўна і Трок да Мсціслава, Віце- 
бска, Крычава і Смаленска.

Значна пашыраўся і асартымент сталовага посуду 
і шклянога начыння. Сярод іх можна назваць ке- 
рамічныя рынкі, збаны, куфлі, талеркі, міскі, гаршкі, а 
таксама шкляныя келіхі, стопкі, збаны і чаркі. З ’яўля- 
юцца вельмі цікавыя новыя формы дэвярных замкоў і 
ключоў, а таксама керамічныя скарбонкі, свяцільнікі і 
розны тарны посуд (у тым ліку і імпартны).

Войны сярэдзіны XVII ст. нанеслі эначныя страты 
вельмі развітой гарадской культуры ВКЛ. Шмат ра- 
меснікаў загінула альбо трапіла ў палон і было выве­
зена за межы ВКЛ.

Аднак да канца XVII ст. гарадская матэрыяльная 
культура ў ВКЛ адрадзілася і ўсё XVIII ст. існавала ў 
рэчышчы заходнееўрапейскай культуры.

У гэты час быў створаны новы архітэктурны стыль 
— “віленскае барока” , былі запазычаны новыя еўра- 
пейскія традыцыі ў галіне прыкладнога ўжытковага ма- 
стацтва.

Сярод аздаблення вонкавых пласцін пячных ка- 
фляў запанаваў так званы дывановы стыль, з ’явілася 
дэльфцкая і саксонская парцэляна, пачалі працаваць 
парцэлянавыя мануфактуры ў Новым Свержні і Целя- 
ханах, знакамітыя Урэцкая і Налібоцкая шкляныя ману­
фактуры, габеленавая мануфактура ў Карэлічах і ману­
фактуры Антонія Тызенгаўзена ў Гародні.

Шырокую вядомасць на тэрыторыі ВКЛ і Рэчы 
Паспалітай набылі слуцкія паясы, якія ткалі на Слуцкай 
мануфактуры. У другой палове XVIII ст. пашыраюцца 
вырабы з фаянсу і паўфаянсу, даволі шырока распаў- 
сюджваюцца распісная кафля І посуд.

Анапіэ пісьмовых крыніц пра стан гарадской куль­
туры ў гарадах ВКЛ, што адышлі да Расіі пасля пер- 
шага падзелу Рэчы Паспалітай, сведчыць пра высокі 
ўзровень матэрыяльнай культуры ў тагачасным Віце- 
бску, Мсціславе, Полацку і Магілёве.

Толькі пасля вайны з Напалеонам матэрыяльная 
культура гарадоў І мястэчак Беларусі і Літвы канча- 
ткова трапіла ў рэчышча развіцця гарадской культуры 
Расійскай імперыі, прычым з гэтага часу карэннае на- 
сельніцтва большасці гарадоў былога ВКЛ аказалася ў 
меншасці.

